
პროექტი მიზნად ისახავს უნივერსიტეტის კურსდამთავრებულთა ერთიანი ციფრული 

პლატფორმის შექმნას, რომელიც მომავალში ჩამოყალიბდება ახალ სივრცედ 

პროფესიული განვითარებისა და კურსდამთავრებულთა ცოდნის გაზიარებისთვის. 

პროექტის არსი მდგომარეობს იმაში, რომ შეიქმნას მუდმივმოქმედი სისტემა, სადაც 

სხვადასხვა თაობის კურსდამთავრებულებს ექნებათ შესაძლებლობა, შეინარჩუნონ 

კავშირი თბილისის სახელმწიფო უნივერსიტეტთან და ერთმანეთთან, რაც ხელს 

შეუწყობს მათ პროფესიულ ზრდასა და განვითარებას. 

პროექტის მთავარი გამოწვევა უკავშირდება კურსდამთავრებულთა შორის ეფექტიანი  

კომუნიკაციის ნაკლებობასა და მონაცემების ცენტრალიზებული სისტემის არარსებობას. 

დღეისათვის არ არსებობს სპეციალიზებული რესურსი, რომელიც უზრუნველყოფს 

კურსდამთავრებულთა მონაცემების სისტემატიზაციასა და მათ აქტიურ ჩართულობას 

საუნივერსიტეტო პროცესებში. კურსდამთავრებულთა არსებული ქსელები ვერ 

პასუხობენ სპეციფიკურ მოთხოვნებს, რის გამოც იკარგება დიდი პოტენციალი 

გამოცდილების გაზიარებისა და კარიერული მხარდაჭერის თვალსაზრისით. სწორედ ამ 

გამოწვევის საპასუხოდ აუცილებელი გახდა ისეთი პლატფორმის შექმნა, რომელიც ამ 

პრობლემას აღმოფხვრის. 

აღნიშნული პრობლემის გადასაჭრელად გამოიყენება კომპლექსური მიდგომა, რაც 

გულისხმობს თანამედროვე ვებ-ტექნოლოგიების დანერგვასა და მომხმარებლის 

გამოცდილებაზე მორგებული ფუნქციონალის შექმნას. პლატფორმაზე ინტეგრირებული 

იქნება რამდენიმე ძირითადი მოდული: ექსკლუზიური ვაკანსიების პორტალი, რომელიც 

დამსაქმებლებს დაუკავშირებს უნივერსიტეტის კვალიფიციურ კურსდამთავრებულებს, 

სევე ღონისძიებებისა და პროფესიული შეხვედრების ფორუმი, რომელიც ხელს შეუწყობს 

დარგობრივი ცოდნის გაცვლას. პროცესი წარიმართება ეტაპობრივად, რაც საშუალებას 

მოგვცემს, მუდმივად გავაუმჯობესოთ სისტემა მომხმარებელთა უკუკავშირის 

საფუძველზე. 

პროექტის ფარგლებში შემუშავებული სისტემა უზრუნველყოფს კურსდამთავრებულთა 

ჩართულობის დონესუნივერსიტეტის ცხოვრებაში და გააძლიერრებს უნივერსიტეტის 

საზოგადოებას. პლატფორმა გახდება კარიერული წინსვლის ეფექტური საშუალება, რაც 

პირდაპირ აისახება კურსდამთავრებულთა დასაქმების მაჩვენებლის ზრდაზე. 

პროექტი შექმნის ახალ გარემოს, სადაც აკადემიური ცოდნა და პრაქტიკული 

გამოცდილება ერთმანეთს შეხვდება. ეს ყველაფერი იქნება მნიშვნელოვანი ნაბიჯი, ერთი 

მხრივ, კურსდამთავრებულთა ინდივიდუალური წარმატების ხელშესაწყობად, მეორე 

მხრივ კი საქართველოსა და მსოფლიოს მასშტაბით უნივერსიტეტის რეპუტაციის 

ასამაღლებლად. 

